
Қазіргі нарықтық жағдайына және бәсекелестік нарық талаптарына сай жеңіл өнеркәсіпте шығарылатын өнімдер қалыптасуда. Соған орай шығарылатын тауарлар жаңа технология мен материалдарды пайдалана отырып, тұтынушылардың сұранысына қарай, сән бағытын ескеріп нарықтық бағадағы жетекші өнімдерді шығарып  және тұрмыстық қызметтерді қанағаттандыруы қажет. Әсіресе, сән бағытының тез өзгеріп отыруы тұтынушылардың өзіндік стиліне, жеңіл өнеркәсіп өнімдеріне деген талғамды тез өзгертеді [1].
         Сән әлемі адамдардың әдемілікке құштарлығын танытатын,      көрсететін ерекше орта. Жетекші сән үйлерінен шығарылған сән киімдері адамзаттың көптеген  талаптарын қанағаттандыра отырып,  оның өмірінен ерекше орын алады. Қазіргі кездегі сән үлгілері ерекше, жоғары қарқынмен дамуда. Модельер киімнің екі бағытын біріктіре отырып, өткен жылдардың  киім үлгілерінің негізгі элементтерін қолдана отырып, жаңа үлгіде киімдер дайындауда. Сән бағыты бұрынғы жылдардың сән киімін толық қайталамайды, ол негізгі элементтері арқылы қазіргі заманғы сән үлгісін орындайды.

Сурет 1 – Жүкті әйелдерге арналған пальтолар

Киімнің сән бағытымен сәйкес келуі оның ең маңызды мәселесі. Сән  

бағытына сәйкес келуі үшін киімнің формасы, пішімі, көркемдік бейнеленуі, түстік гаммасы, фактурасы барлығы сәнмен бір бағытта болуы керек. Әйелдер пальтосының ассортименті қазіргі кезде кең қолданыста. Пальтолардың алуан түрлілігіне қарай олар қынамалы, кең, қатпарланған, қатаң формалары кең таралған. Қазіргі пальтолардың бағыты классикалық стильді анықтайды, соның ішінде біз трапеция тәрізді силуэтті таңдадық, себебі жүкті әйелдерге кең, трапеция силуэтті пальтолар өте ыңғайлы әрі сәнді (сурет 1). Сондай-ақ, сән бағытының тенденциясы жастар стилі болып табылады. Бұл стилде кашемир және букле матасы көп қолданыста. 


Пальто үлгілерін таңдау кезінде негізгі белгісі оның пішіміне, стиліне, сән бағытына қарай силуэттік шешімге беріледі. Жүкті әйелдерге арналған пальто болғандықтан кең тұратын модель таңдалуы керек. Менің таңдаған үлгім трапеция силуэтті (сурет 2). Трапеция силуэт адам  денесіне  өте  қонымды әрі кең  болып  тұрады. Бұйым тігілер  алдында міндетті  түрде  эскизі, әрі сонымен  қатар  жүкті әйелдерге арналғандықтан  тігілетін  материалына  да  көңіл  аударған  жөн. Бұйымның силуэттік пішімін бір-біріне сәйкес орналасқан құрастырудың конфигурациясы әсер етеді. 

Сурет 2 – Жүкті әйелдерге арналған пальто

Жүктілік уақытында әйел ағзасында көптеген өзгерістер болады. Бұл тек қана фигураның өзгеруі ғана емес, сондай-ақ бұл өзінің және қоршаған ортаның өзгеруі. Киім талабы өте кесімді болып келеді. Жуктіліктен туындаған зат алмасудың артуын назарға ала отырып, ағзаның тез қызыу тері бөлінуінің артуына алып келеді. Сыртқы анатомия, физиология, гормон алмасуы, терінің үстіңгі қабаты, яғни медицина мәліметтеріне сүйеніп жүкті әйел киімінің маңызды талаптары өңделді [2].
Жүкті әйелдерге арналған киім үлгісі жүктілік кезеңіне оңтайлы болуы керек. Бұл кезенде көкірек пен іш өлшемдері ұлғая бастайды. 

Сондықтан жүкті әйелдерге арналған киімнің пішімін қарастарғанда, конструктивті тігістің аз көлемді және белбеудің жұмсақ ілгекті болуынан, қатты жабысуының алыстатылып кеңірек формада тігіледі. Тыныс алғанда және қөзғалғанда ыңғайсыздық тудыртпау үшін мата тар болмауы қажет, тітіркендіру мен шаршаңқылықты туғызбас үшін қызмет көрсеті уақыттының барлығында кигенде ыңғайлы, мықты және сенімді болуы шарт. Сондай-ақ жүкті әйелдерге арналған киім барлық жүктілік мерзімінде тасымалдау көлемі мүмкіндігімен ерекшеленуі қажет немесе соңғы мерзім болса, киім жеңіл киіліп, шешілуі және өте көп ілгектердің болмауы керек [3].
Бел сызықтары және сан қабатындағы көлемнің кенеюі өзгерстерінің көпшілігі бел сызығындағы бүйір жақтағы иіліңкі бөлшектердің азаюына алып келеді. Бұл тип көкірек кұлашы сызығынын дәрежесін көтеру сипатына ие.

Жүкті әйелдер киімдерін жобалауда өлшем белгілерінің динамикасына қөсымша енгізуді қарастырған жоң, дәлірек айтсақ, іштің алға шығуын негізге алып бөксе айналымына, көкірек айналымына мойын үшының сызықтарына және алдынғы бел сызықтарына қосымша енгізу керек. Киімнің универсалдығын камтамасыз ету үшін бұл косымшалар дененің максималды өзгерістеріне қарай тандалды. Киімді жобалауға ЦОТШЛ әдісін қолдандық. 

ЦОТШЛ жүйесінде негізгі сызбаларды тұрғызуға, моделдеуге, лекалолар градациясын және жаймаларын жасауға арналған. ЦОТШЛ әдісінің ерекшелігі бір базалық конструкциялық сызбаның үстіне бірнеше модельдік конструкцияның  ерекшеліктерін енгізе алады [4].

Бұйымның конструкциясын моделдеу кезінде және лекалоларды дайындау барысында өзгертулер енгізуге болады. Бөлшектердің конструкциялық сызбасын тұрғызу үшін информация өлшемдердің сәйкестенуі, силуэт формасы және адам  денесіндегі конструкциялық киім және материялдың құрамы, типтік конструкциясының суреттемесі және оларды формалау тәсілі орындалады.

Бұйымның конструктивтік шешімі қазіргі сән бағытына байланысты таңдалды. Негізгі шарттары бұйымның кию кезіндегі ыңғайлылығы,  қоршаған сыртқы ортаның зиянды әсерлерінен қорғау, жүкті әйелдердің организіміне жылулық күйін бір қалыпты сақтау болды. Берілген үлгі өнім сапасының деңгейін қамтамасыз ететін барлық көрсеткіштерге сәйкес келеді. Жүкті әйелдерге арналған маусымаралық пальто барлық талаптарға сай тігілді, өйткені  иесі өзін еркін сезініп, әдемі және сенімді болып көрінеді.

